Skeepswerf

Met bene verdiepingshoog

Oor betonblad oopgesprei

Nek geknak met sierlik boog

Soos swaan-flaminke in ’n ry

Diep uit die dier se maag

Drup druppels oranje glans

En bars op die grond met krag

Soos sterre aan die trans

Hier vloei weer van ronde skyf

‘n vuurstraal soos fontein

glansend staalstof van die bedryf

om weer in die niet te verdwyn.

Werkers soos miere, maar betaal

in reuse gebou van staal en glas

Swerm om die koningin van staal

Met pyp en steiers omgepas

Heen en weer waak die swaan

Oor die logge dier

Geleidelik groei haar volheid aan

Tot sy see toe glip met swier.

